
Aktualitet

Kavajë - Plagos 53-vjeçarin, dy qytetarët e
guximshëm 'arrestojnë' autorin me
kallashnikov në dorë /FOTO EKSKLUZIVE
Një plumb kapi në trup 53-vjeçarin Rexhep Tare, ndërkohë që ajo çka e bën të kthesh më shumë sytë nga kjo
histori, është veprimi i guximshëm i qytetarëve të Kavajës. Kanë qenë pikërisht ata, që pas breshërisë së
kallashnikovit lëshuar nga Fitim Baboçi, kanë ndërhyrë menjëherë duke neutralizuar autorin. I plagosuri dhe autori
më herët kanë qenë fqinjë me njëri-tjetrin, ndërsa sipas policisë, shkak i ngjarjes ka qenë një kon�ikt i hershëm
për motive banale.

  

 

KAVAJE - Një ngjarje e rëndë ndodhi sot në qytetin e Kavajës, pranë bashkisë së vjetër, ku një 31-
vjeçar i armatosur me kallashnikov qëlloi me breshëri duke lënë të plagosur një 53-vjeçar, i cili
ndodhej në dyqanin e tij.

Një plumb kapi në trup 53-vjeçarin Rexhep Tare, ndërkohë që ajo çka e bën të kthesh më shumë
sytë nga kjo histori, është veprimi i guximshëm i qytetarëve, njëri prej tyre ish-polic. Kanë qenë
pikërisht ata, që pas breshërisë së kallashnikovit lëshuar nga Fitim Baboçi, kanë ndërhyrë

menjëherë duke neutralizuar autorin. Janë dy zotërinj, njëri që e kap autorin nga pas, ish-polici
Ymer Xhafa, duke e shtrënguar në pjesën e barkut, dhe një zotëri tjetër, që i kap armën. Një gjest
heronjsh që mund t'i kishte rrezikuar jetën, por eksperienca 27-vjeçare e Xhafës shmangu një
tragjedi.

LEXO EDHE: 
Fier/ Polici shkon me plagë nga arma e zjarrit në
spital: U vetëplagosa! SHÇBA dhe Prokuroria nisin
hetimet

Fatmirësisht, më pas mbërriti policia që bëri të mundur arrestimin e autorit, me ndihmën e pamasë
të dy qytetarëve. I plagosuri dhe autori më herët kanë qenë fqinjë me njëri-tjetrin, ndërsa sipas
policisë, shkak i ngjarjes ka qenë një kon�ikt i hershëm për motive banale.

Dy banorë të Kavajës ndalojnë autorin e plagosjes me kallashnikov në dorë

Ngjarja e rëndë ndodhi rreth orës 11:10, pranë bashkisë së vjetër. Burime pranë policisë bëjnë me
dije për Report Tv se më herët, autori dhe i plagosuri kanë qenë fqinjë, por pas një kon�ikti të
ndodhur rreth 10 vite më parë, familja e Fitim Baboçit ishte shkëputur prej andej, duke jetuar në një
tjetër lagje të qytetit. Zyrtarisht policia deklaroi se kon�ikti mes tyre ka qenë për motive banale,
ndërsa dëshmia e tyre pritet të zbardhë edhe më shumë detaje rreth motivit.

